
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
নয়াপাড়া ঘোষ বংশ।
আজ ষে স্থানে নয়াপাড়া গ্রাম অবস্থিত, সেই স্থান দুই শত বৎসর পূর্বে পাঠানডাঙ্গার মাঠ বলিয়া অভিহিত হইত। পঞ্চদশ শতাব্দীর মধ্যভাগে সুবিখ্যাত খান জাহান আলী নয়াপাড়ার অদূরবর্তী বাগেরহাটের সন্নিকটে আসিয়া যখন স্বীয় হাবেলী অর্থাৎ বাসস্থান নির্দেশ করেন, তখন হইতে আমাদের এই অঞ্চল পাঠানদিগের লীলাভূমি হয়। পিলজঙ্গ শব্দের বুৎপত্তিসূচক অর্থ, কাড়াখালি গ্ৰাম, ধনখোলার মাঠ, পাঠানডাঙ্গার মাঠ প্ৰভৃতি শব্দ এই অঞ্চলে পাঠানদের কাৰ্য্যকলাপ ও বসবাসের পরিচয় দেয়। নয়। পুরুষ পূর্বে অর্থাৎ সপ্তদশ শতাব্দীর শেষভাগে নয়াপাড়ার বিখ্যাত ঘোষবাবুদের পূর্বপুরুষ রামজীবন লিখপুর ও পিলজঙ্গ গ্রামের মধ্যবৰ্ত্তী জঙ্গলাকীর্ণ পাঠানডাঙ্গার মাঠে বাসস্থান নির্দেশ করিয়া গৃহ ও ইমারতাদি নিৰ্ম্মাণ করেন । তৎপূর্বে রামজীবনের পিতা জানকীবল্লভ নয়াপাড়ার পার্শ্ববৰ্ত্তাঁ লখপুর গ্রামে আসিয়া প্ৰথমে বাস করেন। লখপুর এই অঞ্চলের সর্বাপেক্ষা প্ৰাচীন ভদ্রপল্পী । জানকীবল্লভ যশোহর জেলার প্রসিদ্ধ গ্রাম বিদ্যানন্দকাঠী নিবাসী ছিলেন । তথা হইতে ভৈরব তীরবর্তী বাসড়ীতে কিছুকাল অবস্থান করিয়া তিনি লখপুরের বসু-চৌধুরী বংশের পূর্বপুরুষ পরশুরামের সহিত লিখপুরে আসিয়া বসবাস করেন। ইহাদের আগমনের অল্পকাল পূর্বে লখপুরের কাশ্যপ চৌধুরী বংশ লিখপুরে আসিয়া বাস করেন। যতদূর জানা যায়, এই সময় হইতে এই অঞ্চলে উচ্চ শ্রেণীর হিন্দুরা বসবাস আরম্ভ করেন। পরশুরাম হোগলা ও বাজিত

		 এই পাতা শেষ সম্পাদিত হয়েছে ০৬:০৭টার সময়, ২২ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

